
karti hun tumhara vrat main, svikaar karo maa,
majhdhaar me main atki, beda paar karo maa.
he maa santoshi, maa santoshi.

baithi hun badi aasha se tumhaare darbaar me,
kyun roye tumhaari beti is nirday sansaar me.
paltaado meri bhi kismat, chamatkaar karo maa,
majhdhaar me main atki, beda paar karo maa.

mere liye to band hai duniaa ki sab raahen,
kalyaan mera ho sakta hai, maa aap jo chaahen.
chinta ki aag se mera udhaar karo maa,
majhdhaar me main atki, beda paar karo maa.

durbhagya ki deevar ko tum aaj hata do,
maateshvari vaapas mere sohaag lauta do.

ik abhaagini naari se kuch pyaar karo maa,
majhdhaar me main atki, beda paar karo maa.

